
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E VENDIMIT TË KZAZ NR. 40, QARKU SHKODËR, NR. 36, DATË 8.04.2011

Komisioni Qendror i Zgjedhjeve në mbledhjen e datës 23.04.2011, me pjesëmarrjen e:

Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

Shqyrtoi çështjen me 

OBJEKT: 
Shqyrtimin e vendimit të KZAZ nr. 40, Qarku Shkodër, nr, 36, datë 8.04.2011.

BAZË LIGJORE: 
Neni 21, pika 1 dhe 3, i ligjit Nr. 10019, datë 29.12.2009 “Kodi Zgjedhor i Republikës së Shqipërisë”, nenet 116, 117 të Kodit të Procedurave Administrative.

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,
VËREN

Komisioni Qendror i Zgjedhjeve, në mbledhjen e datës 20.04.2011, miratoi fletën e votimit që do të përdoret për anëtarët e Këshillit të Bashkisë Shkodër në zgjedhjet vendore të datës 8 Maj 2011. 

Fleta e votimit për anëtarët e Këshillit të Bashkisë Shkodër, pasqyronte subjektet zgjedhore të rregjistruar pranë KZAZ nr. 40, Qarku Shkodër, bazuar kjo në dokumentacionin që KZAZ nr. 40, në përmbushje të detyrimit të saj ligjor, kishte depozituar pranë KQZ me nr. 2009 prot., datë 6.04.2011. Ky dokumentacion, në referim të procesverbalit të dorëzimit të dokumentave të kandidimit, përmbante 29 vendime të KZAZ nr. 40, Qarku Shkodër, për rregjistrimin e listave shumemërore. Mbi bazën e kësaj vendimarrje të KZAZ nr. 40, qarku Shkodër, u realizua fleta e votimit për Këshillin e Bashkisë Shkodër. Në këtë dokumentacion të depozituar nga KZAZ nr. 40, qarku Shkodër, nuk rezulton të ketë vendim për miratimin e listave shumemërore të paraqitura nga subjekti zgjedhor PSD.

Pas miratimit dhe  publikimit të fletës së votimit për Këshillin e Bashkisë Shkodër, rezultoi të parashtrohej pranë KQZ shqetësimi për mos pasqyrimin në këtë fletë votimi të subjektit zgjedhor Partia Socialdemokrate. 

Komisioni Qendror i Zgjedhjeve, në vlerësim të situatës, me qëllim kryerjen e një hetimi të plotë administrativ, kërkoi nga KZAZ nr. 40, qarku Shkodër, informacion të plotë lidhur me faktin e depozitimit apo jo të dokumentacionin e  kandidimit pranë kësaj KZAZ nga subjekti zgjedhor PSD si dhe vendime të marra nga kjo KZAZ për miratim apo refuzim të dokumentacionit të paraqitur. 

Në përgjigje të kësaj kërkese, KZAZ nr. 40, qarku Shkodër, me nr. 3380 prot., datë 22.04.2011, ka depozituar pranë KQZ dokumentacion si më poshtë listuar:

· Autorizimin i i datës 10.03.2011, i Kryetarit të PSD, nëpërmjet të cilit autorizohet z. Përparim Raboshta, të bëjë propozimet e listës shumemërore të kandidatëve të PSD për anëtarë të Këshillave të Komunave/Bashkive të rrethit Shkodër;

· Kopje të tre fletëve të Librit të Protokollit të KZAZ;

· Kopje të kërkesës për rregjistrimin e Listës Shumemërore të kandidatëve për Këshillin e Bashkisë Shkodër, drejtuar KZAZ nr. 40, Qarku Shkodër;

· Kopje të vendimit nr. 36, datë 8.04.2011, të KZAZ nr. 40, Qarku Shkodër “Për rregjistrimin e Listës Shumemërore për Këshillin e Bashkisë Shkodër”, pjesë e të cilit është mendimi i pakicës, tre anëtarëve që kanë votuar kundër.

KQZ, pas administrimit dhe analizës së dokumentacionit të prurë nga KZAZ, verifikoi dhe vlerësoi se subjekti zgjedhor PSD rezulton të ketë paraqitur pranë KZAZ nr. 40, qarku Shkodër, dokumentacionin e kandidimit për Këshillin e Bashkisë Shkodër, i cili është miratuar me vendimin nr. 36, datë 8.04.2011 “Për rregjistrimin e Listës Shumemërore për Këshillin e Bashkisë Shkodër”, pjesë e të cilit është mendimi i pakicës, tre anëtarëve që kanë votuar kundër.  

Në analizë të dokumentacionit të administruar, verifikohet se tre anëtarët e KZAZ nr. 40, qarku Shkodër, kanë votuar kundër miratimit të listave shumemërore për Këshillin e Bashkisë Shkodër të paraqitur nga subjekti zgjedhor PSD, për arsyen e mosrespektimit nga ana e këtij subjekti të kriterit të parashikuar në nenin 67, pika 2, të Kodit Zgjedhor. 

Arsyetimi i anëtarëve që kanë votuar kundër, rezulton të jetë i bazuar, kjo në referim të Librin e Protokollit të Mbledhjeve të kësaj KZAZ. Konkretisht, në procesverbalin e mbledhjes së datës 8.04.2011, evidentohet fakti se subjekti zgjedhor PSD nuk ka paraqitur dokumentacionin e kandidimit për Këshillin e Bashkisë Shkodër konform kërkesave të ligjit zgjedhor, e akteve nënligjore dalë në bazë dhe për zbatim të tij,  brenda afatit ligjor të datës 28.03.2011. Në referim dhe analizë  të asaj çka pasqyrohet në procesverbal, rezulton se PSD të ketë paraqitur dokumentacionin zgjedhor në respektim të kritereve ligjore vetëm në datë 7.04.2011, fakt i cili është bërë objekt debati midis anëtarëve të KZAZ nr. 40, qarku Shkodër, për miratim apo jo të dokumentacionit të paraqitur nga ky subjekt. Kundërshtitë dhe mendimi ndryshe i anëtarëve të KZAZ nr. 40, qarku Shkodër, për këtë fakt referohen dhe në vendimarrjen e kësaj KZAZ-je për miratimin e listave shumemërore të këtij subjekti. 

KQZ, në kuadër të përmbylljes së një faze të plotë proceduriale hetimore administrative, me qëllim vërtetimin e fakteve të konstatuara, thirri në seancë Kryetarin, Nën/kryetarin dhe anëtarë të KZAZ nr. 40, Qarku Shkodër. Kryetari i KZAZ nr. 40, qarku Shkodër, u shpreh se e ka filluar detyrën më datë 2.04.2011, ndërkohë që procedura e paraqitjes dhe miratimit të dokumentacionit të kandidimit të subjekteve zgjedhore është realizuar më parë nga KZAZ nr. 40, Qarku Shkodër. Sipas Nën/Kryetarit të KZAZ nr. 40, Qarku Shkodër, përfaqësuesi i Partisë Socialdemokrate është paraqitur pranë kësaj KZAZ vetëm më datë 07.04.2011. Dokumentacioni i subjekteve zgjedhore, të cilët kanë respektuar afatin ligjor të datës 28.03.2011, është pranuar nga KZAZ nr. 40, Qarku Shkodër sipas procesverbalit , dhe është disponuar me vendim konform kërkesave të Kodit Zgjedhor. Për subjektin zgjedhor, Partinë Socialdemokrate, nuk ka procesverbal të dorëzimit të dokumentave të kandidimit më datë 28.03.2011, çka provon mosrespektimin e afatit ligjor të datës 28.03.2011. KZAZ nr. 40, Qarku Shkodër, ka dorëzuar gjithë dokumentacionin e kandidimit të paraqitur nga subjektet zgjedhore, si dhe vendimet respektive për miratim ose jo të tyre, me procesverbal në KQZ më datë 6.04.2011. 
Përfaqësuesi i PSD është paraqitur pranë KZAZ nr. 40, Qarku Shkodër, dhe ka dorëzuar dokumentacionin e kandidimit për Këshillin e Bashkisë Shkodër më datë 7.04.2011. Fakti i mosrespektimit të afatit ligjor ka shkaktuar debat mes anëtarëve të KZAZ nr. 40, megjithatë kjo KZAZ më datë 8.04.2011, ka vendosur të rregjistrojë listën shumemërore të PSD për Këshillin e Bashkisë Shkodër.  

Pra, jo vetëm në vlerësim të provave shkresore, por siç u provua dhe nga dëshmitë e anëtarëve të KZAZ nr. 40, Qaku Shkodër, subjekti zgjedhor Partia Socialdemokrate ka paraqitur dokumentacionin e kandidimit më datë 6.04.2011. 

Në analizë të fakteve të evidentuara, pas përmbylljes së fazës së plotë proceduriale hetimore administrative, KQZ, si organi kompetent konstaton se KZAZ nr. 40, qarku Shkodër, në nxjerrjen e vendimit nr. 36, datë 08.04.2011,  ka vepruar në kundërshtim të plotë me formën dhe procedurën e kërkuar nga ligji.

PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, dhe neneve 116, 117 të Kodit të Procedurave Administrative,

V E N D 0 S I:

1. Të deklarojë absolutisht të pavlefshëm vendimin nr. 36, datë 8.04.2011, të KZAZ nr. 40, Qarku Shkodër “Për rregjistrimin e Listës Shumemërore për Këshillin e Bashkisë Shkodër”.
2. Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.

